
GOUVÈNÈ CUOMO ENPLEMANTASYON SOULAJMAN TÓLL PON VERRAZANO-NARROWS POU CHOFÈ 

KOMÈSYAL YO  

 

Ranbousman Aplike pou tout tòll ki te peye depi 1ye Avril 

 

Gouvènè Andrew M. Cuomo jodia te anonse enplemantasyon soulajman tòll Pon Verrazano-Narrows te 

fini. Transpòtè komèsyal ak biznis yo pral wè 20 pousan retou rabè tòll ki afiche sou kont yo nan 

kòmansman semèn sa a. Pake soulajman tòl la redwi tòl pou machin komèsyal ki fè plis pase dis vwayaj 

sou pon an pa mwa nan sèvi avèk etikèt E-ZPass nan menm kont New York Customer Service Center 

(NYCSC) (Sant sèvis Kliyan New York). Tout tòll elijib ki te peye nan oswa apre 1ye avril pral ranbouse. 

 

Soulajman tòll pou rezidan Staten Island yo te anwole nan pwogram rabè pou rezidan E-ZPass yo te 

kòmanse nan fen avril , avèk vwayaj yo egalman te nan rabè nan dat 1ye avril.  

 

“Pon Verrazano-Narrows enpòtan anpil pou ekonomi Staten Island, e nan bay soulajman tòll sa nap 

ouvri posibilite pou biznis nan rejyon an,”Gouvènè Cuomo te deklare. “Nou kwè sa pral gen yon enpak 

enpòtan sou konpayi yo ki itilize Pon an pou biznis, e nou espere li pral atire nouvo biznis ak opòtinite 

pou Staten Island egalman.” 

 

Ko-lidè Kowalisyon Majorite Sena Jeffrey D. Klein te deklare, “Soulajman tòll nesesè sa pou toulède 

chofè komèsyal ak rezidan yo pa vini twò bonè. Rann li pi abòdab pou viv, travay, ak fè biznis nan tout vil 

New York se yon viktwa pou fanmi nou yo kap travay ak ekonomi vil nou an.” 

 

Prezidan Asanble Sheldon Silver te deklare, “Ansanm avèk kòlèg mwen yo, manm asanble Michael 

Cusick ak Matthew Titone, asanble a te travay long epi san relach pou redwi chaj pri tòll elve sou Pon 

Verrazano-Narrows. Pon sa se yon lyen enpòtan ant Staten Island ak Brooklyn pou preske 200,000 ki 

vwayaje chak jou, e pri tòll yo se yon lòt chaj pou fanmi kap travay yo ak pwopriyetè ti biznis yo. Mwen 

aplodi Gouvènè Cuomo pou efò l e mwen kontan paske nou te anmezi pou travay ansanm pou pote 

soulajman tòll ki te nesesè anpil pou rezidan ak biznis yo nan Staten Island.” 

 

Pwopriyetè machin komèsyal yo pa bezwen siyen pou yo jwenn rabè a. Ranbousman ap ale 

otomatikman jwenn nenpòt machin komèsyal ki fè plis pase 10 vwayaj pa mwa sou Verrazano-Narrows 

Bridge ki sèvi avèk menm kont NYCSC E-ZPass la. 

 

Veyikil komèsyal yo ki satisfè kritè a pral genyen pri tòll yo redwi a 20 pousan, jan li liste sou tablo sa a:  

2 

aks 

Aktyèl: 

$19,24 

Rabè: 

$15,43 

3 

aks 

Aktyèl: 

$31,52 

Rabè: 

$25,29 

4 

aks 

Aktyèl: 

$40,28 

Rabè: 

$32,31 

5 

aks 

Aktyèl: 

$52,52 

Rabè: 

$42,13 

6 

aks 

Aktyèl: 

$61,28 

Rabè: 

$49,16 

7 

aks 

Aktyèl: 

$73,52 

Rabè: 

$58,98 

 

Rezidan Staten Island yo, ki enskri epi yo fin verifye pou rabè rezidan Staten Island, peye yon pousantaj 

tòll efektif de $5.50 pou chak vwayaj nan direksyon lwès. Yo kolekte tòll la sèlman nan direksyon lwès 

Staten Island. Anvan soulajman pousantaj tòll la te anvigè, rezidan Staten Island yo ki fè twa oswa plis 

vwayaj nan Pon Verrazano-Narrows nan yon mwa te peye $6.00. Plis pase 91 pousan nan kont E-ZPass 

sant sèvis New York ki genyen adrès Staten Island ap enskri nan pwogram rabè rezidan. 

 

Ou kapab jwenn plis enfòmasyon nan paj dakèk Pon ak Tinèl MTA la oswa lè w rele E-ZPass NYCSC nan 1-

800-333-TOLL. 

 

Pri tòll aktyèl pou machin kap pase nan Pon Verrazano-Narrows, pou moun ki pa rezidan nan Staten 

Island se $10.66 dola lè yo peye avèk yon E-ZPass ki emèt pa NYCSC e $15 lajan kach. Bilan aktyèl pou 

kamyon nan Verrazano-Narrows Bridge se $19.24 avèk yon NYCSC E-ZPass ak $30.00 kash. 

 

Verrazano-Narrows Bridge kolekte tòl sèlman nan direksyon pakou Staten Island an akò avèk lwa 

federal; pa gen okenn tòl ki kolekte pou chofè ki pral Brooklyn. 

 

Bati nan ane 1964 avèk yon longè 9,865 pye, Pon Verrazano-Narrows se pon sispandi ki pi long nan 

Amerik di Nò e li kenbe apeprè 183,000 mil machin an mwayèn lasemèn. Preske 87 pousan chofè kap 

travèse pon an itilize E-ZPass. 

 

Senatè Andrew Lanza te deklare, “Travay avèk Gouvènè Cuomo ak manm asanble Cusik nou te anmezi 

pou diminye pri tòll la pou rezidan Staten Island yo nan pi ba nivo, ajiste pou enflasyon, nan 40 ane. Nan 

travay ansanm nou te akonpli sa tout moun te di ki pa tap posib e nou te bay yon reyèl soulajman a 

fanmi ak biznis yo nan Staten Island.” 

 

Manm asanble Michael Cusik te deklare, “Plan rabè soulajman tòll Pon Verrazano nou te adopte nan 

kòmansman ane a te deja pwouve li benefik pou rezidan Staten Island yo. Jodia faz final aksyon an antre 

anvigè pou veyikil komèsyal yo bay biznis yo yon rediksyon 20 pousan apre 10 vwayaj sou pon an. Antan 

ke konte ki gen tòll ki pi chè nan tout peyi a, rabè sa yo pral ede pou mete lajan nan pòch fanmi kap 

travay di yo nan Staten Island. Rabè biznis sa enpòtan pou ti biznis yo atravè rejyon metropoliten an epi 

makonnen avèk rabè rezidan pou asire ke genyen soulajman tòll enpòtan pou rezidan Staten Island yo. 

Se te yon plezi pou travay avèk Gouvènè Cuomo e ak Senatè Lanza pou fè plan sa vini yon reyalite.” 

 

Senatè Diane Savino te deklare, “Rabè komèsyal istorik sa, premye nan kalite sa nan Eta New York, se 

yon rezilta lidèchip bi-patizan kolèg mwen yo Senatè Andrew Lanza ak manm asanble Michael Cusisk; 

Mwen vle remèsye yo paske yo te ede m yon fwa ankò pou frennen sistèm tòll opresif, fwa sa pou biznis 

yo toupatou.”  

 

Manm Asanble Matthew Titone te deklare, “Yon fwa ankò Gouvènè Cuomo te aji sou angajman l pou 

aleje chaj tòll ki afekte Staten Island. Avèk soulajman tòll komèsyal, non sèlman New York ouvri pou 

biznis men pou Staten Island egalman.” 

 

Manm asanble Nicole Malliotakis te deklare, “Kontra tòll sa pou veyikil komèsyal yo se kle, non sèlman 

pou Staten Island. men pou resijans pouvwa ekonomik eta nou an. Lè nou pale sou pri kap ogmante nan 

fè biznis, tòll yo se yon egzanp pafè. Pri egzajere pou itilize Pon Verrazano, sèl koneksyon nou a rès vil 

New York ak Eta New York, te yon gwo fado pou biznis Staten Island yo ak kapasite yo pou grandi ak 

kreye travay. Lokalman, soulajman tòll te yon priyorite pou lidè yo nan kominote a, pwopriyetè biznis ak 

rezidan yo e mwen fyè paske mwen te travay avèk Gouvènè Cuomo, nou te anmezi pou bay soulajman 

nesesè yo tap tann lontan.” 

 

Manm asanble Joseph Borelli te deklare, “Sa a se yon etap nan bon direksyon, e yon viktwa pou ti biznis 

yo nan Staten Island. Redwi chaj tòll gen yon efè dirèk sou posibilite pou kòmanse oswa kenbe yon 

biznis nan Konte Richmond, e sa yo se antrepriz yo kap mennen ekonomi nou an.”  

 

Prezidan Awondisman James Oddo Staten Island, “Pon Verrazano se atè prensipal nan Staten Island. 

Tankou sa, li enperatif ke veyikil komèsyal yo kapab jwenn aksè ak moun ak biznis yo nan Staten Island. 

Soulajman tòll sa esansyèl pou ti biznis yo kap pwospere ak pou kenbe zile a kòm yon opsyon solid pou 

endistri yo kap grandi la.” 

 

Linda Barran, Prezidan & PDG, Chanm Komès Staten Island te deklare, “Chanm Komès Staten Island ta 

renmen remèsye Gouvènè Cuomo paske li te tande vwa kominote biznis Staten Island ak enplemante 

rabè inik sa. Pandan twò lontan, pwopriyetè ti biznis yo nan Staten Island te epole yon pousantaj 

dispwopòsyone chaj tòll New York. Avèk rabè sa a, pwopriyetè biznis yo pral kapab fè konpetisyon 

rejyonalman, ak santre dola pou devlope ekonomi an ak kreye travay. Sa a se yon gwo etap nan yon 

sistèm tòll ki pi ekitab ak pi jis avèk yon sistèm transpòtasyon.” 

